  ՏԵՂԵԿԱՆՔ-ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹԱՆ  ԿԱՌԱՎԱՐՈՒԹՅԱՆ « ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԵՐԵԽԱՅԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ 2017-2021 ԹՎԱԿԱՆՆԵՐԻ ՌԱԶՄԱՎԱՐական ծրագՐԻՆ       եվ երեխայի իրավունքների պաշտպանության 2017-2021 թվականների  ռազմավարական ծրագրի իրականացման միջոցառումների ժամանակացույցԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»  ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարար

30.06.2017թ N  01/9-1/11858-17 գրություն
	Քննության առնելով «Հայաստանի Հանրապետությունում երեխայի իրավունքների պաշտպանության 2017-2021 թվականների ռազմավարական ծրագրին և երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումների ժամանակացույցին հավանություն տալու մասին» ՀՀ կառավարության արձանագրային որոշման նախագծի (այսուհետ` Նախագիծ) լրամշակված տարբերակը` հայտնում ենք հետևյալը.

Նախագծի N 2 հավելվածի վերաբերյալ առաջարկում ենք.
1. «1. Սոցիալական պաշտպանության ոլորտի» 1.2.2 և 1.2.3 տողերի 8-րդ սյունակում նշված «կազմակերպությունների» բառից առաջ լրացնել «երեխաների խնամքի» բառերով, իսկ 1.3.2 տողի նույն սյունակում նշված «Հայաստանի Հանրապետության պետբյուջե» բառերը փոխարինել «Հայաստանի Հանրապետության օրենքով չարգելված այլ աղբյուրներ» բառերով,

2. «2. Առողջապահության ոլորտի» 2.1.2 տողի 1-ին սյունակում նշված «Պետական» բառը փոխարինել «Առողջապահական պետական» բառերով, 7-րդ սյունակից հանել «Հայաստանի Հանրապետության ֆինանսների նախարարություն» բառերը, 8-րդ սյունակում նշված «Նպատակային ծրագրերի բյուջետային հատկացումներ» բառերը փոխարինել «Առողջապահական նպատակային ծրագրերով նախատեսված բյուջետային հատկացումների շրջանակում», իսկ 2.2.1., 2.2.2., 2.2.3, 2.3.1. և 2.3.3. տողերի 8-րդ սյունակում նշված «1.2» թիվը փոխարինել «2.1.2» թվով:


	Ընդունվել է, կատարվել է  1.2.2 և 1.2.3 տողերի համապատասխան փոփոխությունները: 

 1.3.2. տողի փոփոխությունը կատարվել է մասնակի՝ ավելացվել է «Հայաստանի Հանրապետության օրենքով չարգելված այլ աղբյուրներ» բառերը, իսկ «Հայաստանի Հանրապետության պետբյուջե» բառերը պահպանվել է, քանի որ ՀՀ 2017 թվականի պետական բյուջեով իրականացվում է «22. Հաշմանդամ երեխաներին ցերեկային խնամքի ծառայությունների մատուցում Երևանի Մալաթիա-Սեբաստիա վարչական շրջանի N 92 և Ստեփանավան քաղաքի N 5 ներառական մանկապարտեզներում» ծրագիրը:

2. Ընդունվել է, կատարվել են համապատասխան փոփոխությունները:



	ՀՀ արդարադատության նախարար
21.06.2017թ N  01/10639-17 գրություն

	Մշտապես գործող նախարարական սոցիալական կոմիտեի 2017 թվականի հունիսի 15-ի նիստում տեղի ունեցած քննարկման արդյունքների հիման վրա «Հայաստանի Հանրապետությունում երեխայի իրավունքների պաշտպանության 2017-2021 թվականների ռազմավարական ծրագրին և երեխայի իրավունքների պաշտպանության 2017-2021 թվականների ռազմավարական ծրագրի իրականացման միջոցառումների ժամանակացույցին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ ներկայացնում եմ հետևյալ առաջարկությունները.
1) Նախագծի 2-րդ հավելվածի շրջանակներում ներկայացված ժամանակացույցի «Անչափահասների արդարադատության ոլորտ» վերտառությամբ բաժնի (այսուհետ՝ Բաժին) 8.1.4-րդ կետի (իրավախախտ, տուժող երեխաների կարիքների ուսումնասիրություն, «Սոցիալական աջակցության մասին»  ՀՀ օրենքում և համապատասխան ենթաօրենսդրական ակտերում  լրացումների և   փոփոխությունների կատարում) իրականացման համար, որպես ֆինանսական աղբյուր, նախատեսել ՄԱԿ-ի մանկական հիմնադրամին.
2) Բաժնի 8.1.8-րդ կետն («Աբովյան» քրեակատարողական հիմնարկում պատիժ կրող կալանավորված և ազատազրկման դատապարտված անչափահասների գեղագիտական դաստիարակության, կրթամշակութային և սպորտային միջոցառումների ապահովում) անհրաժեշտ է իրականացնել պետական բյուջեի միջոցների հաշվին՝ հաշվի առնելով այն հանգամանքը, որ նշյալ կետով նախատեսված միջոցառման իրականացման համար օրենքով չարգելված այլ աղբյուրներից ֆինանսական միջոցներ հատկացված չեն.

3) Բաժնի 8.1.9-րդ կետի (երեխաների համար մատչելի և  վերականգնողական արդարադատության վերաբերյալ  իրազեկման  միջոցառումների իրականացում)  իրականացման համար ֆինանսավորում չի պահանջվում: Ըստ այդմ՝ անհրաժեշտ է նշյալ կետում կատարել համապատասխան փոփոխություն.

4) Բաժնի 8.1.11-րդ կետի (Արդարադատության ոլորտում երեխաների հետ  աշխատող մասնագետների և ծառայողների վերապատրաստումներ, ձեռնարկների և մեթոդական ուղեցույցների մշակում և տպագրություն՝ ուղղված երեխայակենտրոն մոտեցումների զարգացմանը) իրականացման համար, որպես ֆինանսական աղբյուր, նախատեսել ՄԱԿ-ի մանկական հիմնադրամին:

	1) Ընդունվել է, կատարվել է համապատասխան փոփոխությունը:

2) Ընդունվել, խմբագրվել է:

Ընդունվել, կատարվել է համապատասխան փոփոխությունը:

Ընդունվել է, կատարվել է համապատասխան փոփոխությունը:


